
[bookmark: _Hlk208334641]2015 жылғы 23 қарашадағы Қазақстан Республикасының Еңбек кодексі


	1. 
	1-баптың 
1-тармағының 44) тармақшасы
	1-бап. Осы Кодексте пайдаланылатын негізгі ұғымдар
 1. Осы Кодексте мынадай негізгі ұғымдар пайдаланылады:
...
44) жұмыскерлердiң өкiлдерi – кәсiптiк одақтар және олардың бiрлестiктерi, ал олар болмаған кезде осы Кодексте көзделген жағдайларда жұмыскерлердiң жалпы жиналысында (конференциясында) жұмыскерлердiң (конференция делегаттарының) кемінде үштен екісі қатысқан кезде қатысушылардың көпшілік даусымен сайланған және уәкiлеттiк берілген сайланбалы өкiлдер;
	1-бап. Осы Кодексте пайдаланылатын негізгі ұғымдар
 1. Осы Кодексте мынадай негізгі ұғымдар пайдаланылады:
...
[bookmark: _Hlk188625913]44) жұмыскерлердің өкілдері - кәсіптік одақтар және олардың бірлестіктері, ал олар болмаған кезде жұмыскерлердің жалпы жиналысында (конференциясында) жұмыскерлердің (конференция делегаттарының) жартысынан астамы қатысқан кезде қатысушылардың көпшілік даусымен сайланған және уәкілеттік берілген сайланбалы өкілдер;


	Жұмыскерлердің бірігу бостандығына құқығын қамтамасыз ету (ХЕҰ №87 және 98 конвенциялары) және жұмыскерлер өкілдерінің құқықтарын қорғау (ХЕҰ №135 Конвенциясы), сондай-ақ осы тұрғыда ХЕҰ бақылау органдарының ұсынымдарын орындау мақсатында еңбекшілердің өкілдерін сайлау үшін жиналыстар мен конференциялардың кворумын төмендету ұсынылады. 
Кворумды төмендету қажеттілігі мыналарға байланысты: кәсіподақ мүшелерінің саны жартысынан аз болса (мысалы, 40%), ұйым жұмыскерлерінің 2/3 бөлігін (66%) жинау іс жүзінде мүмкін болмайды. Осыған байланысты кворум үшін жалпы көпшілік (50%+1) ҚР ЕК 
20-бабының 1-тармағында көзделгендей, қызметкерлердің мүдделерін кәсіптік одақтар мен сайланбалы өкілдер білдіретін жағдайға сәйкес келеді.

	2. [bookmark: _Hlk188626318]
	20-баптың 
1 және 
2-тармақтары
	20-бап. Жұмыскерлердің өкілдері және олардың өкілеттіктері
1. Жұмыскерлердің мүдделерін «Кәсіптік одақтар туралы» Қазақстан Республикасының Заңына сәйкес кәсіптік одақтар органдары, ал олар болмаған кезде сайланбалы өкілдер өздеріне берілген өкілеттіктер шегінде білдіреді.
Жұмыскерлердің сайланбалы өкілдері ұйым жұмыскерлерінің жалпы жиналысында (конференциясында) оған ұйым жұмыскерлерінің жалпы санының кемінде үштен екісі қатысқан кезде қатысушылардың көпшілік даусымен сайланады және оларға уәкілеттік беріледі. Жұмыскерлердің сайланбалы өкілдерін сайлау бойынша ұйым жұмыскерлерінің жалпы жиналысын (конференциясын) қашықтан дауыс беру арқылы өткізуге жол беріледі. Жұмыскердің жалпы жиналысқа (конференцияға) қатысуы электрондық цифрлық қолтаңбамен немесе жұмыскердің авторизациялануы, сәйкестендірілуі қамтамасыз етіле отырып, өзге де электрондық тәсілмен расталады.
Егер кәсіптік одақтарда жұмыскерлердің мүше болуы ұйым жұмыскерлері штат санының жартысынан аз болса, онда жұмыскерлердің мүдделерін кәсіптік одақтар мен сайланбалы өкілдер білдіре алады.
Егер осы ұйымда кәсіптік одақ құрылған болса, кәсіптік одақтың қатысуынсыз жұмыс беруші мен жұмыскерлер арасында ұжымдық келіссөздер жүргізуге жол берілмейді.
2. Кәсіптік одақ мүшесі болып табылмайтын, жұмыскерлердің сайланбалы өкілдерін сайлауға қатыспаған жұмыскерлер кәсіподақ органдарына, жұмыскерлердің сайланбалы өкілдеріне өздерінің мүдделерін білдіруге құқық беруге құқылы. Кәсіподақ органдары, жұмыскерлердің сайланбалы өкілдері жұмыскердің жазбаша өтініші негізінде оның мүдделерін білдіруді қамтамасыз етеді.

	20-бап. Жұмыскерлердің өкілдері және олардың өкілеттіктері
1. Жұмыскерлердің мүдделерін «Кәсіптік одақтар туралы» Қазақстан Республикасының Заңына сәйкес кәсіптік одақтар органдары, ал олар болмаған кезде сайланбалы өкілдер өздеріне берілген өкілеттіктер шегінде білдіреді.
Жұмыскерлердің сайланбалы өкілдері ұйым жұмыскерлерінің жалпы жиналысында (конференциясында) оған ұйым жұмыскерлерінің жалпы санының жартысынан астамы қатысқан кезде қатысушылардың көпшілік даусымен сайланады және оларға уәкілеттік беріледі. Жұмыскерлердің сайланбалы өкілдерін сайлау бойынша ұйым жұмыскерлерінің жалпы жиналысын (конференциясын) қашықтан дауыс беру арқылы өткізуге жол беріледі. Жұмыскердің жалпы жиналысқа (конференцияға) қатысуы электрондық цифрлық қолтаңбамен немесе жұмыскердің авторизациялануы, сәйкестендірілуі қамтамасыз етіле отырып, өзге де электрондық тәсілмен расталады.
Егер кәсіптік одақтарда жұмыскерлердің мүше болуы ұйым жұмыскерлері штат санының жартысынан аз болса, онда жұмыскерлердің мүдделерін кәсіптік одақтар мен сайланбалы өкілдер білдіре алады.
Егер осы ұйымда кәсіптік одақ құрылған болса, кәсіптік одақтың қатысуынсыз жұмыс беруші мен жұмыскерлер арасында ұжымдық келіссөздер жүргізуге жол берілмейді.
2. Кәсіподақтың мүшесі болып табылмайтын жұмыскерлер кәсіподақ жарғысында немесе кәсіподақ органының шешімінде айқындалған шарттарда және тәртіппен кәсіподақ органдарына өз мүдделерін білдіру құқығын беруге құқылы. Кәсiподақ органдары жұмыскердiң жазбаша өтiнiшi негiзiнде кәсiподақ жарғысында немесе кәсiподақ органының шешiмiнде айқындалған шарттарда оның мүдделерiн бiлдiрудi қамтамасыз етедi. Өздерiнiң сайланбалы өкiлдерiн сайлауға қатыспаған жұмыскерлер  өз мүдделерiн бiлдiру құқығын жұмыскерлердiң жалпы жиналысы (конференциясы) айқындаған тәртiппен жұмыскерлердiң сайланбалы өкiлдерiне беруге құқылы. Жұмыскерлердiң сайланбалы өкiлдерi жұмыскердiң жазбаша өтiнiшi негiзiнде жұмыскерлердiң жалпы жиналысы (конференциясы) айқындаған шарттарда оның мүдделерiн бiлдiрудi қамтамасыз етедi.
	Жұмыскерлердің бірігу бостандығына құқығын қамтамасыз ету (ХЕҰ №87 және 98 конвенциялары) және жұмыскерлер өкілдерінің құқықтарын қорғау мақсатында (ХЕҰ №135 Конвенциясы) сайланбалы өкілдерді сайлау және оларға өкілеттік беру үшін қажетті дауыстардың шегін төмендету ұсынылады.

































ҚР ЕК 20-бабының қолданыстағы редакциясы кәсіподақтардың құқық қабілеттілігін шектейді және олардың мүшелерінің құқықтары мен заңды мүдделеріне нұқсан келтіреді. Осылайша, кәсіподақ мүшелері болып табылмайтын, мүшелік жарналарды төлемейтін жұмыскерлердің жазбаша өтініш беру арқылы ғана өз мүдделерін білдіруге дәл сондай құқықтары бар. Басқаша айтқанда, кәсіподақ мүшелері бұл жағдайда қолайсыз жағдайға тап болады, өйткені мүмкіндіктер тең болмайды, ал  кәсіподақ мұндай қызметкерге оның мүдделерін білдіруден бас тартуға құқығы жоқ. Жоғарыда айтылғандарды ескере отырып, кәсіподақтардың кәсіподақ мүшелері болып табылмайтын жұмыскерлердің мүдделерін білдіру шарттарын белгілеу құқығын бекіту ұсынылады. Іс жүзінде мұндай шарт «Кәсіптік одақтар туралы» ҚР Заңының 30-бабында көзделген ерікті жарнаны төлеу болып табылады.
Сонымен қатар, баптың редакциясы жұмыскерлер өкілдігінің екі санатын (кәсіподақтар мен сайланбалы өкілдер арқылы) нақты ажырату мақсатында нақтыланды.

	3. 
	156-баптың 4-тармағы
	156-бап. Ұжымдық шарттың тараптары. Ұжымдық келіссөздер жүргізу, ұжымдық шартты әзірлеу және жасасу тәртібі
…
4. Ұжымдық келіссөздер жүргізу және ұжымдық шарттың жобасын әзірлеу үшін тараптар тепе-теңдік негізде комиссия құрады. Комиссия мүшелерінің саны, оның дербес құрамы, жобаны әзірлеу және ұжымдық шарт жасасу мерзімдері тараптардың келісімімен айқындалады.
Кәсіптік одақтың мүшелері болып табылмайтын жұмыскерлер жұмыс берушімен өзара қарым-қатынастарда өздерінің мүдделерін білдіру үшін кәсіптік одақ органына уәкілеттік беруге құқылы.
Ұйымда жұмыскерлердiң бiрнеше өкiлдерi болған кезде олар комиссия жұмысына қатысу, ұжымдық шартты талқылау және қол қою үшiн бiрыңғай өкiлдi орган құрады.




























	156-бап. Ұжымдық шарттың тараптары. Ұжымдық келіссөздер жүргізу, ұжымдық шартты әзірлеу және жасасу тәртібі
…
[bookmark: _Hlk188628439]4. Ұжымдық келiссөздер жүргiзу және ұжымдық шарттың жобасын әзiрлеу үшiн тараптар тепе-тең негiзде комиссия құрады. Комиссия мүшелерінің саны, жобаны әзірлеу және ұжымдық шарт жасасу мерзімдері тараптардың келісімімен айқындалып, комиссияның дербес құрамын өз тарапына қатысты ұжымдық келіссөздердің әрбір тарабы айқындайды.
Кәсіптік одақтың мүшелері болып табылмайтын жұмыскерлер кәсіптік одақтың жарғысында көзделген тәртіппен және шарттарда жұмыс берушімен өзара қарым-қатынаста олардың мүдделерін білдіру үшін кәсіптік одақ органына өкілеттік беруге құқылы.  
Ұйымда жұмыскерлердің бірнеше өкілдері болған кезде олар комиссия жұмысына қатысу, ұжымдық шартты талқылау және қол қою үшін өкілдік ететін жұмыскерлердің санына қарай пропорционалды өкілдік қағидаты негізінде бірыңғай өкілді орган құрады.

	ҚР ЕК-нің 156-бабының 4-тармағының жұмыс берушілерге қызметкерлер өкілдеріне қатысты талаптарды белгілеуге мүмкіндік беретін тұжырымы нақтыланды. Ұжымдық келіссөздердің әрбір тарапы тараптардың келісімі бойынша емес, өз тарапына қатысты комиссияның дербес құрамын дербес айқындауға құқылы болуға тиіс.
Сондай-ақ, ҚР ЕК 156-бабының 4-тармағында кәсіподақ мүшесі болып табылмайтын  жұмыскерлердің кәсіподақ органына ұжымдық шартты дайындау және жасасу кезінде олардың мүдделерін білдіру құқығын беру тәртібі кәсіподақ жарғысымен айқындалатыны нақтыланды. Бұл мұндай норма осындай жұмыскерлерге ұжымдық шартқа қосылу тетігін айналып өтіп, кәсіподақ мүшелерінен артықшылықтар алуға мүмкіндік береді деген мәселені жояды. Кәсіподақ, №87 ХЕҰ Конвенциясында көзделгендей, өз қызметінің регламентін дербес айқындауға құқылы, оның заңды қызметіне ешкім араласуға құқылы емес. Сондықтан кәсіподақтың өз жарғысында өзге шарттарды белгілеу мүмкіндігінсіз жұмыскерлердің мүдделерін білдіру міндеті арқылы мемлекеттің кәсіподақ қызметіне араласпауы үшін осы норманы түзету қажет. 
ҚР ЕК-де бірыңғай өкілді органды қалыптастыру тәртібі туралы, атап айтқанда, өкілдік қандай негізде-тепе-тең немесе пропорционалды түрде жүзеге асырылатыны туралы нормалар жоқ. Іс жүзінде кәсіподақтар арасында кәсіпорында жұмыс істейтін кәсіподақтардың әрқайсысын бірыңғай өкілді органның құрамына қанша өкіл жіберуге құқығы бар екендігі туралы даулар жиі туындайды.
Іс жүзінде бұл азшылық кәсіподағы көпшілік кәсіподақ ұсынған талаптарға тосқауыл қоюы мүмкін дегенді білдіреді. Қолданыстағы заңнамада жұмыс беруші бақылайтын кәсіподақтар құрудан кепілдіктердің нақты болмауын ескере отырып, қолданыстағы нормалар жұмыскерлердің талаптарын ұсынуға тосқауыл қою мақсатында жұмыс берушінің осындай «қалталы» кәсіподақтар құру қаупін қамтиды.
Заңның ұқсастығы ретінде ҚР ЕК-нің 149-бабының нормаларын келтіруге болады, оған сәйкес республикалық, салалық, өңірлік деңгейлерде бірнеше жұмыскерлер мен жұмыс берушілер уәкілеттік берген өкілдер болған кезде олардың әрқайсысына ұсынылатын жұмыскерлер мен жұмыс берушілердің санына байланысты пропорционалды өкілдік қағидаты негізінде келіссөздер жүргізу құқығы беріледі.
Сонымен қатар, жұмыс берушінің актісін жұмыскерлердің өкілдерімен талқылауға қатысты пропорционалды қағида белгіленді. ҚР ЕК-нің 12-бабына сәйкес, жұмыс беруші жұмыс беруші актісінің жобасын және ол бойынша негіздемені жұмыскерлердің өкілдеріне ұсынады. Жұмыскерлердің бірнеше өкілдері болған кезде олар жұмыс берушінің актілері бойынша пікірді есепке алу үшін бірыңғай өкілді орган құрады, оның сандық құрамы олар ұсынатын жұмыскерлер санына пропорционалды.


	4. 
	164-баптың 2-тармағы
	164-бап. Ұжымдық еңбек дауларын қарау жөніндегі органдар және жұмыскерлердің талаптарын ресімдеу мен қарау тәртібі
...
2. Жұмыскерлердің Қазақстан Республикасының еңбек заңнамасын қолдану, жұмыскерлер мен жұмыс беруші, жұмыс берушілер бірлестігі (қауымдастығы, одағы) арасындағы келісімдердің, ұжымдық және (немесе) еңбек шарттарының, жұмыс беруші актілерінің талаптарын орындау немесе өзгерту мәселелері бойынша талаптары жұмыскерлердің жалпы жиналысында (конференциясында) қалыптастырылады және бекітіледі.
Жұмыскерлер жиналысы, егер оған ұйым жұмыскерлерінің жалпы санының кемінде үштен екісі қатысса, заңды деп танылады.
Конференция, егер оған хаттамалық шешімдерге сәйкес жұмыскерлер сайлаған делегаттардың кемінде үштен екісі қатысса, заңды деп танылады.
Егер жұмыскерлер ұсынған талаптарды қатысушылардың жартысынан астамы қолдап дауыс берсе, олардың жиналысының (конференциясының) шешімі қабылданды деп есептеледі. Жұмыскерлер жиналысын (конференциясын) өткізу мүмкін болмаған кезде жұмыскерлердің өкілді органының өздері ұсынған талаптарын жұмыскерлердің жартысынан астамының қолдап қойған қолтаңбасын жинап, өз шешімін бекітуге құқығы бар.
Жұмыскерлердің өкілдері жұмыс берушімен жұмыскерлер жиналыстарын (конференцияларын) өткізу регламентін, орнын, уақытын, жиналысқа (конференцияға) қатысушылардың санын келіседі.
	[bookmark: _Hlk190800042]164-бап. Ұжымдық еңбек дауларын қарау жөніндегі органдар және жұмыскерлердің талаптарын ресімдеу мен қарау тәртібі
...
2. Жұмыскерлердің Қазақстан Республикасының еңбек заңнамасын қолдану, жұмыскерлер мен жұмыс беруші, жұмыс берушілер бірлестігі (қауымдастығы, одағы) арасындағы келісімдердің, ұжымдық және (немесе) еңбек шарттарының, жұмыс беруші актілерінің талаптарын орындау немесе өзгерту мәселелері бойынша талаптары жұмыскерлердің жалпы жиналысында (конференциясында) қалыптастырылады және бекітіледі.
Жұмыскерлер жиналысы, егер оған ұйым жұмыскерлерінің жалпы санының жартысынан астамы қатысса, заңды деп есептеледі.  
Конференция, егер оған хаттамалық шешімдерге сәйкес жұмыскерлер сайлаған делегаттардың жартысынан астамы қатысса, заңды деп есептеледі.  
Егер жұмыскерлер ұсынған талаптарды қатысушылардың жартысынан астамы қолдап дауыс берсе, олардың жиналысының (конференциясының) шешімі қабылданды деп есептеледі. Жұмыскерлер жиналысын (конференциясын) өткізу мүмкін болмаған кезде жұмыскерлердің өкілді органының өздері ұсынған талаптарын жұмыскерлердің жартысынан астамының қолдап қойған қолтаңбасын жинап, өз шешімін бекітуге құқығы бар.


Жұмыскерлердің өкілдері жұмыс берушімен жұмыскерлер жиналыстарын (конференцияларын) өткізу регламентін, орнын, уақытын, қатысушылардың санын келіседі. Жұмыс беруші  регламент жобасы жіберілген күннен бастап бес күн мерзімде жұмыскерлер жиналысын (конференциясын) өткізу  регламентін келісуден жалтарған немесе бас тартқан жағдайда, жұмыскерлердің өкілдері жұмыскерлер жиналысын (конференциясын) өткізу уақыты туралы жұмыс берушіні хабардар етеді, ал жұмыс беруші регламентте көрсетілген уақытта жиналыс (конференция) өткізу үшін қажетті үй-жай беруге міндетті.  
	Өзгерістер енгізіледі - 2/3 талабын қарапайым көпшілікке ұсыну үшін кворум ауыстыру, өйткені қолданыстағы редакция ҚР ЕК 20-бабының 1-тармағына қайшы келеді, оған сәйкес жұмыскерлердің сайланбалы өкілдері кәсіподақ болмаған кезде ғана, сондай-ақ кәсіптік одақтарда жұмыскерлердің мүше болуы ұйым жұмыскерлері штат санының жартысынан аз болған жағдайда ғана сайлана алады.
Сондықтан, кәсіподақта жұмыскерлердің мүше болуы жартысынан аз болған жағдайда (мысалы, 40%) ұйым жұмыскерлерінің 2/3 бөлігін (66%) жинау физикалық тұрғыда мүмкін болмайды. Осыған байланысты кворум үшін қарапайым көпшілік (50%+1) ҚР ЕК 20-бабының 1-тармағында көзделгендей, жұмыскерлердің мүдделерін кәсіптік одақтар мен сайланбалы өкілдер білдіретін жағдайға сәйкес келеді.






















164-баптың 2-тармағында жұмыс беруші жиналыс немесе конференция өткізу регламентін келісуден жалтарған немесе бас тартқан жағдайда іс-қимыл алгоритмі регламенттеледі.


	5. [bookmark: _Hlk188629787]
	165-бап
	165-бап. Татуластыру комиссиясы
1. Татуластыру комиссиясы жұмыс берушi өкілдері мен жұмыскерлер өкілдерінің тең санынан тепе-теңдік негізде тараптардың бірлескен шешімімен құрылған орган болып табылады. 
Татуластыру комиссиясын құру туралы шешiм жұмыс беруші, жұмыс берушілер бірлестігі (қауымдастығы, одағы) (олардың өкілдері) өз шешімін жұмыскерлердің (олардың өкілдерінің) назарына жеткізген не хабарламаған не ұжымдық келіссөздер барысында келіспеушіліктер хаттамасын жасаған күннен бастап үш жұмыс күні ішінде қабылданады. Ұйымда жұмыскерлердің бірнеше өкілдері болған кезде, олар комиссия жұмысына қатысу үшін бірыңғай өкілді орган құрады.

2. Жұмыс берушi, жұмыс берушiлер бiрлестiгi (қауымдастығы, одағы) татуластыру комиссиясының жұмыс істеуі үшін қажетті жағдайлар жасайды.
3. Татуластыру комиссиясы жұмыскерлердiң (олардың өкiлдерiнiң) талаптарын олар келіп түскен күннен бастап жеті жұмыс күнінен кешiктiрілмейтін мерзімде қарайды. Татуластыру комиссиясының талаптарды қарау тәртiбi, қараудың көрсетiлген мерзiмiн ұзарту тараптардың келiсiмi бойынша жүзеге асырылады және хаттамамен ресiмделедi.
4. Татуластыру рәсiмі процесінде татуластыру комиссиясы жұмыскерлермен (олардың өкiлдерiмен), жұмыс берушiмен, жұмыс берушiлер бiрлестiгiмен (қауымдастығымен, одағымен) (олардың өкiлдерiмен), мемлекеттiк органдармен және өзге де мүдделi адамдармен консультациялар жүргiзедi.
5. Комиссияның шешiмi тараптар келiсiмiнiң негiзiнде қабылданады, тараптардың өкiлдерi қол қоятын хаттамамен ресiмделедi, тараптар үшiн мiндеттi күшi болады және татуластыру комиссиясының шешімінде белгіленген тәртіппен және мерзімдерде орындалады. Тараптардың біреуі хаттамаға қол қоюдан бас тартқан жағдайда, басқа тарап хаттамада тиісті жазба жасайды.
6. Татуластыру комиссиясында келiсiмге қол жеткiзiлмеген кезде оның жұмысы тоқтатылады, ал дауды шешу үшін еңбек төрелігі құрылады.
	[bookmark: _Hlk208491297]165-бап. Татуластыру комиссиясы
1. Татуластыру комиссиясын ұжымдық еңбек дауының тараптары жұмыс беруші мен жұмыскерлердің өкілдерінен тепе-тең негізде құрады.
Татуластыру комиссиясын құру үшін ұжымдық еңбек дауының әрбір тарабы өз өкілдерінің құрамын айқындайды.
Ұйымда жұмыскерлердің бірнеше өкілдері болған кезде олар өкілдік ететін жұмыскерлердің санына қарай пропорционалды өкілдік ету қағидаты негізінде комиссия жұмысына қатысу үшін бірыңғай өкілді орган құрады. Бірыңғай өкілді орган ұжымдық еңбек дауы шеңберінде жұмыскерлердің өкілдері уәкілеттік берген комиссия мүшелерінің жай көпшілік даусының негізінде  жұмыс берушіге талаптар қою туралы шешім қабылдайды. 
2. Жұмыс берушi, жұмыс берушiлер бiрлестiгi (қауымдастығы, одағы) татуластыру комиссиясының жұмыс істеуі үшін қажетті жағдайлар жасайды.
3. Татуластыру комиссиясы жұмыскерлердің (олардың өкілдерінің) талаптарын олар келіп түскен күннен бастап бес жұмыс күнінен кешіктірілмейтін мерзімде қарайды. Татуластыру комиссиясының талаптарды қарау тәртібі, көрсетілген қарау мерзімін ұзарту тараптардың келісімі бойынша жүзеге асырылады және хаттамамен ресімделеді.
4. Татуластыру рәсімі процесінде татуластыру комиссиясы жұмыскерлермен (олардың өкілдерімен), жұмыс берушімен, жұмыс берушілер бірлестігімен (қауымдастығымен, одағымен) (олардың өкілдерімен), мемлекеттік органдармен және өзге де мүдделі адамдармен консультация өткізуге құқылы.
5. Комиссияның шешiмi тараптар келiсiмiнiң негiзiнде қабылданады, тараптардың өкiлдерi қол қоятын хаттамамен ресiмделедi, тараптар үшiн мiндеттi күшi болады және татуластыру комиссиясының шешімінде белгіленген тәртіппен және мерзімдерде орындалады. Тараптардың біреуі хаттамаға қол қоюдан бас тартқан жағдайда, басқа тарап хаттамада тиісті жазба жасайды.
6. Татуластыру комиссиясының жұмысына үшінші тұлғалардың қатысуына ұжымдық еңбек дауы тараптарының келісімінсіз татуластыру комиссиясының жұмысына мемлекеттік органдар мен олардың өкілдерінің араласуына жол берілмейді.
	Татуластыру комиссиясын құруға, сондай-ақ оның қызметіне дау тараптарының шамадан тыс заңнамалық араласуын болдырмау үшін ҚР ЕК 165-бабының 1-тармағының тұжырымдамасын өзгерту ұсынылады. 
Cондай-ақ жұмыс берушіден және жұмыс берушілерден өкілдердің «тең саны» түріндегі шектеуді алып тастау ұсынылады, өйткені жұмыс берушіден, мысалы, 2-3 өкілден, ал кәсіпорынның 5 кәсіподағынан, мысалы, 15 өкілден болуы мүмкін. Сондықтан, шешім дауыс беретін өкілдердің көпшілігінің қағидаты бойынша емес, тараптардың келісімі негізінде қабылданатынын ескере отырып, «өкілдердің тең саны» түріндегі шектеу артық реттеу болып табылады.
165-баптың 1-тармағына тараптарға өз өкілдерінің құрамы мен санын даудың екінші тарапымен келісу қажеттілігінсіз дербес анықтауға мүмкіндік беретін нақтылау енгізіледі. Бұл дау тарапының татуластыру комиссиясының жұмысына тосқауыл қоюын болдырмау үшін қажет.
Бірыңғай өкілді органның жұмысы пропорционалды өкілдік ету және көпшілік дауыспен шешім қабылдау қағидаты негізінде, сондай-ақ жұмыс берушінің бақылауындағы жұмыскерлер өкілдерінің бірыңғай өкілді органның шешіміне тосқауыл қоюына жол бермеу мақсатында жұмыскерлер үшін неғұрлым қолайлы жағына құрылуға тиіс.
Татуластыру комиссиясының шешімін орындаудың нақты міндетті еместігін ескере отырып, ұжымдық еңбек дауын шешу рәсімін кешіктіру тәуекелдерін азайту үшін татуластыру комиссиясының талаптарды қарау мерзімін 7-ден 5 жұмыс күніне дейін қысқарту ұсынылады.
Мемлекеттік органдар мен олардың өкілдері тарапынан қызметкерлердің өкілдеріне қатысты қысым мен қорқыту жағдайларын болдырмау үшін ҚР ЕК 165-бабының жаңа 6-тармағы ұсынылады. 165-баптың 4-тармағында татуластыру комиссиясы тараптарының өкілдері үшін артық нұсқаулықтар бар, олардың тәртібін Тараптардың өздері айқындайды. Сонымен қатар, онда мемлекеттік органдардың дауға араласуы, сондай-ақ жұмыскерлердің өкілдерін қорқыту қаупі бар – бұл туралы бұдан әрі 6-тармақтан қараңыз. Осыған байланысты императивті сипатты диспозитивтіге ауыстырған жөн. «Мемлекеттік билік органы» деген сөздерді «мемлекеттік органға» ауыстыру үшін редакциялық түзету енгізілді.


	6. [bookmark: _Hlk188629932]
	166-баптың 8-тармағы
	166-бап. Еңбек төрелігі
...
8. Еңбек төрелігінің шешімі ұжымдық еңбек дауы тараптарының орындауы үшін міндетті болады.
	166-бап. Еңбек төрелігі
...
[bookmark: _Hlk208492852]8. Еңбек төрелігінің шешімі ұжымдық еңбек дауы тараптарының орындауы үшін міндетті болып табылады. Егер еңбек төрелігінің шешімінде мерзім белгіленбесе, онда ол дереу орындалуға тиіс.
	Еңбек төрелігінің шешімін дереу орындау бөлігінде түзету, егер оның орындалу мерзімі көрсетілмесе, құқықтық белгісіздікті жоюға мүмкіндік береді және келісілген уағдаластықтарды уақтылы іске асыруды қамтамасыз етеді. 


	7. [bookmark: _Hlk188630143]
	170-баптың 1-тармағы
	170-бап. Тараптардың және татуластыру органдарының ұжымдық еңбек дауларын реттеу жөніндегі міндеттері
1. Тараптардың ешқайсысы татуластыру рәсімдеріне қатысудан жалтаруға құқылы емес.
	170-бап. Тараптардың және татуластыру органдарының ұжымдық еңбек дауларын реттеу жөніндегі міндеттері
[bookmark: _Hlk208492802]1. Ұжымдық еңбек дауларын реттеу рәсімдеріне тараптардың қатысудан жалтаруына тыйым салынады.
	170-баптың 1-тармағы ұжымдық еңбек дауларын реттеу рәсімдеріне қатысудан жалтару туралы ұғыммен біріктіру үшін өзгертілді (ҚР ЕК 162-бабы).

	8. [bookmark: _Hlk188630274]
	171-баптың 1,2 және 3-тармақтары
	171-бап. Ереуіл өткізу құқығы
1. Егер татуластыру рәсімдері арқылы ұжымдық еңбек дауын шешуге қол жеткізілмесе, сондай-ақ жұмыс беруші татуластыру рәсімдерінен жалтарған не ұжымдық еңбек дауын шешу барысында қол жеткізілген келісімді орындамаған жағдайларда, жұмыскерлер ереуіл өткізу туралы шешім қабылдай алады.


2. Ереуіл өткізу жөніндегі шешім жұмыскерлердің (олардың өкілдерінің) жиналысында (конференциясында) қабылданады.
Жұмыскерлер жиналысы, егер оған ұйым жұмыскерлерінің жалпы санының жартысынан астамы қатысса, заңды деп танылады.
Егер конференцияға хаттамалық шешімдерге сәйкес жұмыскерлер сайлаған делегаттардың жартысынан астамы қатысса, ол заңды деп есептеледі.
Жұмыскерлер жиналысының (конференциясының) шешімдері дауыс берушілердің көпшілік дауысымен қабылданды деп есептеледі. Жұмыскерлер жиналысын (конференциясын) өткізу мүмкін болмаған кезде жұмыскерлердің өкілді органының ереуілді өткізуді қолдайтын жұмыскерлердің жартысынан астамының қолын жинап, өз шешімін бекітуге құқығы бар.
Егер ұйымда жұмыскерлердің мүдделерін кәсіптік одақтар білдіретін болса, онда ереуіл өткізу туралы шешімді – кәсіптік одақтар, ал олар болмаған кезде сайланбалы өкілдер қабылдайды.
Егер ұйымда жұмыскерлердің мүдделерін кәсіптік одақ пен сайланбалы өкіл, сондай-ақ бірнеше кәсіптік одақ білдіретін болса, онда ереуіл өткізу туралы шешімді олар құрған бірыңғай өкілді орган қабылдайды. Бірыңғай өкілді орган кәсіптік одаққа немесе кәсіптік одақтарға кіретін және кірмейтін жұмыскерлер санына пропорционалды түрде қалыптастырылады.










3. Ереуілді жұмыскерлер (олардың өкілдері) уәкілеттік берген орган (ереуіл комитеті) басқарады. Бірнеше жұмыс берушілердің жұмыскерлері (олардың өкілдері) бірдей талаптар қойып, ереуіл жариялаған жағдайда, оны осы жұмыскерлер өкілдерінің бірдей санынан құрылатын бірлескен орган басқаруы мүмкін.
	171-бап. Ереуіл өткізу құқығы
1. Егер татуластыру рәсімдері арқылы ұжымдық еңбек дауын шешуге қол жеткізілмесе, сондай-ақ жұмыс беруші татуластыру рәсімдерінен жалтарған не ұжымдық еңбек дауын шешу барысында қол жеткізілген келісімді орындамаған жағдайларда, жұмыскерлер сайланбалы өкілдер немесе кәсіптік одақ (кәсіптік одақтар бірлестігі) атынан ереуіл өткізу туралы шешім қабылдай алады.
2. Ереуіл өткізу жөніндегі шешім жұмыскерлердің (олардың өкілдерінің) жиналысында (конференциясында) қабылданады.
Жұмыскерлер жиналысы, егер оған ұйым жұмыскерлерінің жалпы санының жартысынан астамы қатысса, заңды деп танылады.
Егер конференцияға хаттамалық шешімдерге сәйкес жұмыскерлер сайлаған делегаттардың жартысынан астамы қатысса, ол заңды деп есептеледі.
Жұмыскерлер жиналысының (конференциясының) шешімдері дауыс берушілердің көпшілік дауысымен қабылданды деп есептеледі. Жұмыскерлер жиналысын (конференциясын) өткізу мүмкін болмаған кезде жұмыскерлердің өкілді органының ереуілді өткізуді қолдайтын жұмыскерлердің жартысынан астамының қолын жинап, өз шешімін бекітуге құқығы бар.
Егер ұйымда жұмыскерлердің мүдделерін кәсіптік одақтар білдіретін болса, онда ереуіл өткізу туралы шешімді – кәсіптік одақтар, ал олар болмаған кезде сайланбалы өкілдер қабылдайды.
Егер ұйымда жұмыскерлердің мүдделерін кәсіптік одақ пен сайланбалы өкіл, сондай-ақ бірнеше кәсіптік одақ білдіретін болса, онда ереуіл өткізу туралы шешімді олар құрған бірыңғай өкілді орган қабылдайды. Бірыңғай өкілді орган кәсіптік одаққа немесе кәсіптік одақтарға кіретін және кірмейтін жұмыскерлер санына пропорционалды түрде қалыптастырылады.
Кәсіподақ органының ереуіл өткізу туралы шешім қабылдау тәртібі кәсіптік одақтың (кәсіптік одақтар бірлестігінің) Жарғысында немесе ішкі құжаттарда айқындалады, ал кәсіптік одақ (кәсіптік одақтар бірлестігі) болмаған кезде ереуілді өткізу тәртібін осы бапта айқындалатын тәртіппен таңдалған өкіл айқындайды.
3. Ереуілді сайланбалы кәсіподақ органы немесе жұмыскерлер (олардың өкілдері) уәкілеттік берген орган (ереуіл комитеті) басқарады. Бірнеше жұмыс берушінің жұмыскерлері (олардың өкілдері) бірдей талаптармен ереуіл жариялаған жағдайда, оны (осы ереуіл комитеттерінің қалауы бойынша) біріккен орган басқара алады.
	Бап ХЕҰ-ның бірігу еркіндігі жөніндегі комитетінің түсіндіруінде бірігу еркіндігі қағидаттарына сәйкес кәсіподақтардың ереуілдер жариялау құқығымен толықтырылды. «Кәсіптік одақтар туралы» ҚР Заңының 16-бабының 1-тармағына сәйкес кәсіподақтар Қазақстан Республикасының заңнамасында белгіленген тәртіппен ереуілдер, бейбіт жиналыстар ұйымдастыруға және өткізуге құқылы. «Кәсіптік одақтар туралы» ҚР Заңының 21-бабының негізінде, егер татуластыру рәсімдері арқылы ұжымдық еңбек дауын шешуге қол жеткізілмесе, сондай-ақ жұмыс беруші татуластыру рәсімдерінен жалтарған не дауды шешу барысында қол жеткізілген келісімді орындамаған жағдайларда кәсіподақтар ереуіл өткізу туралы шешім қабылдай алады. Кәсіподақтар Қазақстан Республикасының заңнамасына сәйкес ереуілдер, бейбіт жиналыстар ұйымдастырады және өткізеді.
Алайда ҚР ЕК-нің өзі кәсіподақтың ереуіл жариялау және өткізу тәртібін көздемейді.
Осыған байланысты ҚР ЕК-де көрсетілген олқылықтың орнын толтыру ұсынылады.
Бұл түзету өкілдік нысандарының теңдігі қағидатына сәйкес келеді және әртүрлі субъектілердің ұжымдық іс-әрекеттерге қатысу тәжірибесін көрсетеді.


























2-тармақта кәсіподақ органының – кәсіптік  одақтың (кәсіптік одақтар бірлестігінің) Жарғысында немесе ішкі құжаттарында ереуіл өткізу туралы шешім қабылдау тәртібін реттеу бөлігінде сілтемелік норманы көздеу ұсынылады. 





171-баптың 3-тармағында жұмысшылар өкілдерінің ереуіл комитеттерін өз бетінше ұйымдастыру құқығына араласуға әкелетін нормаларды алып тастау ұсынылады.



	9. [bookmark: _Hlk188630981]
	177-бап
	177-бап. Ереуілді заңсыз деп танудың салдарлары
Сот ереуілді заңсыз деп таныған кезде, жұмыс беруші ереуілді ұйымдастыруға немесе өткізуге қатысқан жұмыскерлерді тәртіптік жауаптылыққа тартуы мүмкін.

	177-бап. Ереуілді заңсыз деп танудың салдарлары
[bookmark: _Hlk190119127]Сот ереуілді заңсыз деп таныған кезде, жұмыс беруші ереуілді ұйымдастыруға немесе өткізуге қатысқан жұмыскерлерді ереуілді заңсыз деп тану не ереуілді тоқтата тұру туралы сот шешімін оларға жеткізгеннен кейін тәртіптік жауаптылыққа тартуы мүмкін.

	ҚР ЕК-нің 178-бабына сәйкес, ереуіл өткізуді қоса алғанда, ұжымдық еңбек дауын реттеу процесінде локаутқа тыйым салынады, яғни  ҚР ЕК-нің 52-бабы 1-тармағының 22) тармақшасында көзделген жағдайды қоспағанда, жұмыс берушінің бастамасы бойынша жұмыскерлермен еңбек шарттарын олардың ұжымдық еңбек дауына немесе ереуілге қатысуына байланысты бұзуға тыйым салынады.
Бұл ретте ҚР ЕК 52-бабы 1-тармағының 22) тармақшасы еңбек шартын бұзудың негізін көздейді: бұл ереуілді заңсыз деп тану не ереуілді тоқтата тұру туралы сот шешімін оның назарына жеткізгеннен кейін жұмыскердің ереуілге қатысуын жалғастыруы.
Сонымен қатар, ҚР ЕК-нің 177-бабы сот ереуілді заңсыз деп таныған кезде жұмыс берушіге ереуілді ұйымдастыруға немесе өткізуге қатысқан жұмыскерлерді тәртіптік жауапкершілікке тарту құқығын береді. Бұл ретте ҚР ЕК-нің 52-бабы 1-тармағының 8) тармақшасы негізінде бір жұмыс күнінде (жұмыс ауысымында) 3 және одан да көп сағат  бойы  жұмыскердің дәлелсіз себеппен жұмыста болмағаны үшін еңбек шартын бұзу түріндегі тәртіптік жаза  тәртіптік жауапкершілік шараларының бірі болуы мүмкін.
Бұл жағдайда жұмыскерлер ереуілді сот заңсыз деп танығанға дейін оның заңсыздығы туралы білмеді, тиісінше, мұндай жағдайларда сот заңсыз деп танығанға дейін ереуілге қатысқаны үшін жазаларды қолдану мүмкіндігі локаутқа тыйым салуды жояды, өйткені бұл олардың ұжымдық еңбек дауына немесе ереуілге қатысуына байланысты жұмыс берушінің бастамасы бойынша еңбек шартын бұзуды жоққа шығармайды.
Осыған байланысты ҚР ЕК-нің 177-бабын  «ереуілді заңсыз деп тану не ереуілді тоқтата тұру туралы сот шешімін оларға жеткізгеннен кейін» деген сілтемемен толықтыру ұсынылады.

	10. 
	198-баптың 3-тармағы
	198-бап. Мемлекеттік бақылауды жүзеге асыратын мемлекеттік еңбек инспекторының шешімдеріне, әрекеттеріне (әрекетсіздігіне) шағым жасау тәртібі
…
3. Жұмыс берушінің жалақы төлеуі туралы нұсқамаға жоғары тұрған мемлекеттік еңбек инспекторына немесе сотқа нұсқама алынған күннен бастап он жұмыс күні ішінде шағым жасалуы мүмкін.
Нұсқама мемлекеттік еңбек инспекторы белгілеген мерзімде орындалмаған жағдайда және шағым жасауға арналған мерзім өткеннен кейін, егер оған шағым жасалмаса, нұсқама көрсетілген мерзімдер өткен соң үш жұмыс күнінен кешіктірілмей «Атқарушылық іс жүргізу және сот орындаушыларының мәртебесі туралы» Қазақстан Республикасының Заңына сәйкес аумағы бойынша тиісті әділет органына не жеке сот орындаушыларының өңірлік палатасына мәжбүрлеп орындатуға жіберіледі.
Нұсқамаға шағым келіп түскен күннен бастап жоғары тұрған мемлекеттік еңбек инспекторы он жұмыс күні ішінде шағым бойынша тиісті шешім қабылдайды.
Нұсқамаға сот тәртібімен шағым жасалған жағдайда, ол сот актісі заңды күшіне енген күнінен бастап үш жұмыс күнінен кешіктірілмей «Атқарушылық іс жүргізу және сот орындаушыларының мәртебесі туралы» Қазақстан Республикасының Заңына сәйкес аумағы бойынша тиісті әділет органына не жеке сот орындаушыларының өңірлік палатасына мәжбүрлеп орындатуға жіберіледі.
	198-бап. Мемлекеттік бақылауды жүзеге асыратын мемлекеттік еңбек инспекторының шешімдеріне, әрекеттеріне (әрекетсіздігіне) шағым жасау тәртібі
…
3. Жұмыс берушінің келісімдер мен ұжымдық шарттардың талаптарына сәйкес жалақыны, өзге де төлемдерді төлеуі туралы нұсқамаға жоғары тұрған мемлекеттік еңбек инспекторына немесе сотқа нұсқама алынған күннен бастап он жұмыс күні ішінде шағым жасалуы мүмкін.
Нұсқама мемлекеттік еңбек инспекторы белгілеген мерзімде орындалмаған жағдайда және шағым жасауға арналған мерзім өткеннен кейін, егер оған шағым жасалмаса, нұсқама көрсетілген мерзімдер өткен соң үш жұмыс күнінен кешіктірілмей «Атқарушылық іс жүргізу және сот орындаушыларының мәртебесі туралы» Қазақстан Республикасының Заңына сәйкес аумағы бойынша тиісті әділет органына не жеке сот орындаушыларының өңірлік палатасына мәжбүрлеп орындатуға жіберіледі.
Нұсқамаға шағым келіп түскен күннен бастап жоғары тұрған мемлекеттік еңбек инспекторы он жұмыс күні ішінде шағым бойынша тиісті шешім қабылдайды.
Нұсқамаға сот тәртібімен шағым жасалған жағдайда, ол сот актісі заңды күшіне енген күнінен бастап үш жұмыс күнінен кешіктірілмей «Атқарушылық іс жүргізу және сот орындаушыларының мәртебесі туралы» Қазақстан Республикасының Заңына сәйкес аумағы бойынша тиісті әділет органына не жеке сот орындаушыларының өңірлік палатасына мәжбүрлеп орындатуға жіберіледі.
	Тәжірибеде мемлекеттік еңбек инспекторлары еңбек ақы төлеу туралы ғана емес, келісімдер мен ұжымдық шарттардың талаптары бойынша басқа да төлемдер бойынша ұйғарым шығаратындықтан, құқықтық олқылықты жою мақсатында бұйрықтың тақырыбын толықтыру мүмкіндігін қарастыру қажет.

